
Հայաստանի Հանրապետության կենտրոնական բանկի խորհրդի 2011 թվականի
հոկտեմբերի 14-ի թիվ 269-Ն որոշման մեջ փոփոխություն կատարելու մասին

    հրապարակման ամսաթիվ՝ 23.01.2026

Նպատակ ունենալով հստակեցնել տնտեսական նորմատիվների հաշվարկման կարգը
և հաշվարկում մասնակցող տարրերի կազմը,
հիմք  ընդունելով  «Վճարահաշվարկային  համակարգերի  և  վճարահաշվարկային
կազմակերպությունների  մասին»  օրենքի  23-րդ  հոդվածի  1.3-րդ  և  2-րդ  մասերը,
ղեկավարվելով  «Հայաստանի  Հանրապետության  կենտրոնական  բանկի  մասին»
օրենքի 2-րդ հոդվածի 3-րդ մասով, 20-րդ հոդվածի 1-ին մասի «ե» կետով, «Նորմատիվ
իրավական ակտերի մասին» օրենքի 33-րդ հոդվածի 1-ին մասով և 34-րդ հոդվածով՝
Հայաստանի Հանրապետության կենտրոնական բանկի խորհուրդը

Ո ր ո շ ո ւ մ է .

1. Հայաստանի Հանրապետության կենտրոնական բանկի խորհրդի 2011 թվականի
հոկտեմբերի 14-ի ««Վճարահաշվարկային կազմակերպությունների գործունեության
կարգավորումը,  վճարահաշվարկային  կազմակերպությունների համար սահմանվող
տնտեսական նորմատիվները,  դրանց հաշվարկման կարգը» կանոնակարգ 17/02-ը
հաստատելու, Հայաստանի Հանրապետության կենտրոնական բանկի խորհրդի 2005
թվականի մայիսի 24-ի թիվ 240-Ն և Հայաստանի Հանրապետության կենտրոնական



բանկի  խորհրդի  2010  թվականի  ապրիլի  13-ի  թիվ  74-Ն  որոշումների  մեջ
փոփոխություն  կատարելու  մասին»  թիվ  269-Ն  որոշմամբ  հաստատված
«Վճարահաշվարկային  կազմակերպությունների  գործունեության  կարգավորումը,
վճարահաշվարկային  կազմակերպությունների  համար  սահմանվող  տնտեսական
նորմատիվները,  դրանց  հաշվարկման  կարգը»  կանոնակարգ  17/02-ը  (այսուհետ`
Կանոնակարգ)  շարադրել  նոր  խմբագրությամբ՝  համաձայն  սույն  որոշման
Հավելվածի:
2. Սույն որոշումն ուժի մեջ է մտնում 2026 թվականի սեպտեմբերի 1-ից:

 

Հայաստանի Հանրապետության
կենտրոնական բանկի նախագահ`                        Մարտին Գալստյան
Երևան

